
Հայաստանի Հանրապետության կառավարության և Լիբանանի Հանրապետության կառավարության միջև համապատասխանեցման վկայականների փոխճանաչման մասին գործնական համաձայնագրի ստորագրման նպատակահարմարության վերաբերյալ
Հայաստանի Հանրապետության կառավարության և Լիբանանի Հանրապետության կառավարության միջև համապատասխանեցման վկայականների փոխճանաչման բնագավառում համապատասխան իրավապայմանագրային դաշտի ձևավորման և երկու երկրների միջև տվյալ բնագավառի հարաբերությունների կանոնակարգման նպատակով լիբանանյան կողմից առաջարկվել է համապատասխան փաստաթղթերի ստորագրումը:

Դրանցից է Հայաստանի Հանրապետության կառավարության և Լիբանանի Հանրապետության կառավարության միջև համապատասխանության սերտիֆիկատների փոխադարձ ճանաչման մասին Համաձայնագիրը:

Նշված Համաձայնագրի ստորագրումը կդյուրացնի երկու երկրների միջև առևտրաշրջանառությունը և կհանգեցնի գործարար ակտիվության բարձրացմանը:

Այն ուղղված է փոխադարձ առևտրում տեխնիկական խոչընդոտների վերացմանը:

Տվյալ փաստաթղթով նախատեսվում է փոխադարձ մատակարարվող արտադրանքի ազգային ստանդարտների ներդաշնակեցումը միջազգային ստանդարտներին, ինչպես նաև հավատարմագրված սերտիֆիկացման մարմինների և փորձարկման լաբորատորիաների, փոխադարձաբար մատակարարվող արտադրանքի փորձարկման և սերտիֆիկացման արդյունքների փոխադարձ ճանաչումը:

Հաշվի առնելով վերոհիշյալը, ՀՀ էկոնոմիկայի նախարարությունը նպատակահարմար է համարում Հայաստանի Հանրապետության կառավարության և Լիբանանի Հանրապետության կառավարության միջև համապատասխանության սերտիֆիկատների փոխադարձ ճանաչման մասին Համաձայնագրի ստորագրումը Հայաստանի Հանրապետության կողմից:

